
Diolch i chi am eich llythyr a’ch e-bost, dyddiedig 15 Rhagfyr yn darparu rhagor o
fanylion gan Lee Waters ar chwythu'r chwiban mewn cysyillitiad a chonsesiynau bysiau
ac yn gofyn am ffigurau ar gyfer 'gwir gost' mesurau gwrth-dwyll Llywodraeth Cymru.

Chwythu'r chwiban mewn cysylltiad & chonsesiynau bysiau

O chwilio ein system rheoli dogfennau electronig nid oes nodyn o'r cyfarfod y mae Lee
Waters yn cyfeirio ato wedi dod i'r amlwg. Rwyf yn gofyn am eglurhad gan swyddogion
a oedd yn ymwneud & rheoli'r trefniadau ar gyfer consesiynau ar y pryd i gadarnhau eu
hatgof ¢ ddigwyddiadau. Byddaf innau, neu fy olynydd, yn ysgrifennu atoch eto os daw
rhagor o wybodaeth i'r amlwg.

Mesurau gwrth-dwyli

Yn fy llythyr blaenorol at y Pwyllgor, ceisiais osod Uned Wrth-dwyll benodol Liywodraeth
Cymru yng nghyd-destun ehangach y cymorth y mae'r Uned yn ei chael oddi wrth
gydweithwyr ym maes archwilio, llywodraethu corfforaethol, a chyllid i gynorthwyo &'
gwaith. Disgrifiais hefyd rai o'r systemau TG sy'n cael eu defnyddio.

O ran darganfod 'gwir gost' mesurau gwrth-dwyll yn Llywodraeth Cymru er hynny, mae
arnaf ofn nad wyf yn gallu darparu'r wybodaeth hon. Nid wyf wedi sefydiu metrigau ar
gyfer mesur a chostio mesurau gwrth-dwyll yn eu cyfanrwydd am fod gwaith sy'n helpu
Llywodraeth Cymru i atal twyll yn cael ei integreiddio, mewn gwirionedd, yn y swyddi, y
rheolaethau, y prosesau a'r systemau sydd gennym ar gyfer rheoli arian cyhoeddus yn
briodol yn fwy cyffredinol. Gan hynny, mae’n anodd ynysu'r gwaith hwn a'i gostio ar
wahan.

Er enghraifft, mae cydweithwyr sy'n rheoli grantiau yn cynnal diwydrwydd dyledus ar
dderbynwyr grant cyn cytuno i roi arian iddynt a hynny er mwyn cadarnhau eu
hunaniaeth ac i fod yn sicr nad yw Llywodraeth Cymru yn ymwneud & throseddwyr sydd
wedi'u collfarnu neu sefydliad ffug sydd wedi cael ei greu r'w thwylio. Er hynny, mae
gwiriadau diwydrwydd hefyd yn helpu Llywodraeth Cymru i asesu cadernid ariannol y
sefydliad y mae arian cyhoeddus yn cael ei roi iddo, gan ddarparu sicrwydd bod y
sefydliad yn hyfyw ac yn gallu darparu’r canlyniadau a ddisgwylir ganddo. Mae gwaith
diwydrwydd dyledus yn cael ei wneud fel rhan o'r drefn gan reolwyr grantiau ar draws y
sefydliad ac yn cael ei gefnogi gan y Ganolfan Ragoriaeth Grantiau.

Mae nifer o enghreifftiau eraill sy'n ymestyn ar draws y sefydliad a'i waith - megis
system gyllid Liywodraeth Cymru, ei gweithdrefnau caffael a phrynu a gofynion o ran
gwahanu dyletswyddau a gwrthdrawiad buddiannau. Mae pob un o'r rhain wedi'u
dylunio i gefnogi rheoli arian cyhoeddus yn briodol ac mae elfennau gwrth-dwyll yn rhan
annatod ohonynt.

Rwyf yn gobeithio y bydd y Pwyligor yn sylweddoli mai darlun cymhleth iawn yw hwn, ac
y bydd yn deall felly nad oes modd rhoi gwir gost i'r gweithgarwch hwn.

